Ég skoðaði verkefnin og reyndi að meta þau út frá því hvernig þau gengju samkvæmt minni reynslu, en eins og ég hef áður sagt, kennarar taka hugmyndina og vinna úr henni á sínum heimavelli. Ekki taka þetta sem einhvern dóm, bara mína hugsun. Ég er ekki að dæma eða að gagnrýna, bara að segja hvað mér finnst. 
Jóhann Guðjónsson, Samlífs
1. Fuglatema Tveir Ólar Grunnskóli- framhaldsskóli
Þetta er með því besta ,að mínu mati, sem kom út úr námskeiðinu. Það er ljóst hvað nemendur eiga að gera, vísindaleg námkvæmni, vísindaleg aðferðafræði, hvernig þeir kynna niðurstöðuna, hvernig má tengja þverfaglegu námi o.s.frv. Þarna mætti bæta við t.d. eyðublaði til að skrá fugla http://www.ni.is/farfuglar/eydublad.pdf
2. Eru þörungar heima hjá þér ?!
Grunnskóli -framhaldsskóli (lífsleikni) Guðrún G og félagar

Hér er skemmtilegt verkefni er það þarf að prófa hvernig gengur, vitum við hvaða síður við getum notað til að finna hvað alginat, karragenan og Beta karótín eru, hvernig þau eru notuð, t.d. eru þau eitruð eða okkur til góða o.s.frv.

3. Sjávarnytjar  Framhaldsskóli
12.-14. júní 2006

Hópur Árnýjar: Árný, Þóra, Marta og Guðbjörg

Hér vantar mikið á að kennarar geti gengið að einhverju kláruðu, en hér eru góðar hugmyndir

Vefsíður eru settar sér

4.  Framhaldsskóli 

Atferli tveggja dopputegunda. 
Frekar einföld tilraun  og getur hentað sem verkefni í Líf 303 en þá vantar hvaða statistik á að nota. Vantar að þegar menn búa til sjóker í stofunni eru aðstæður oft allt aðrar en í fjörum svo sem uppgufun, selta, aðrar lífverur
5. Framhaldsskóli

Líf í sjó: Fjörupollar
Vel skilgreint en krefst mikillar aðstoðar kennara t.d. við  greiningu lífvera, Fjalla um vefsíður sér
6. Framhaldsskóli

Hugmyndir að verkefnum bæði af vef og í stofu

A.

Hugsanlegar breytingar á lífríki sjávar vegna hlýnunar.

B.
Samanburður á nokkrum fiskitegundum.

(Fiskar eru ekki bara flök)

Þessi verkefni eru langt frá því fullunnin, frekar hugmyndir, nokkuð flókin. Þarf að finna ákveðnar grunnupplýsingar sem má finna á vef eða í bókum. Hvar? Gætu verið skemmtileg en taka mikinn tíma. t.d. Líf 303
7. Framhaldsskóli 

Fjöru- og sjávarlíffræði – verkefnavinna 
Fjölbrautaskóli Vesturlands á Akranesi

Hér eins og annars staðar vantar upplýsingar um  hvernig þetta verkefni hefur gengið. Þetta er flott verkefni en það krefst áhugasamra nemenda og mikillar vinnu kennara. 

8. Grunnskóli/ framhaldsskóli

Um heilsubætandi áhrif þangs

Hér er dæmi um hvernig varasamt er að trúa öllu á netinu. Hér vantar allar heimildir, hvaðan þessi texti er fenginn. Ég leitaði hann uppi og fann á síðunni http://www.yggdrasill.is/?sID=2441 Þetta er síða sem verslun í Reykjavík heldur úti og selur heilsufæði og er tekið úr fyrirlestri konunnar sem rekur verslunina. Það er ýmislegt sérkennilegt í þessum texta svo sem Það sem grænt þang gerir  einnig fyrir heilsuna er að það hjálpa líkamanum að losa sig við þungmálma sem annars myndu safnast fyrir í líkamanum.

Hvernig þetta virkar finnst mér vera margt óljóst og konan vísar ekki til neinna rannsókna. Notið ekki þennan texta.
Annað í verkefninu er allt í lagi.

Þetta verkefni ættum við ekki að setja á netið

9. Grunnskóli

Hafið og lífverur þess
Þetta stóra verkefni kemur í raun eftir námskeiðið, en ég hef það hér með. Það hefur að vísu þann galla að heimilda er ekki getið (nema ljóðið eftir Þórarinn Eldjárn). Það ekki nauðsynlegt að þegar við ljósritum fyrir nemendur að hafa heimildirnar þar en á aukablaði sem fylgir frumritinu.
10. Grunnskóli

Til að fá egg skurnlaust
Þetta verkefni sendi Eybjörg mér svo ég hef það hér með. Skemmtilegt efnafræðiverkefni - karbónat, vetnis(bi)karbónat og tengsl þeirra við CO2 hafa alltaf verið mínum nemendum ákveðinn þröskuldur, en tengslin milli bólanna og gosdrykkja gera þetta að góðri sýnitilraun.
En hvað gera menn svo við skurnlaust egg?
11. Grunnskóli
Salt og sundmagi

Enn eitt verkefnið frá Eybjörgu á Kjalarnesi.  Kennsla um osmósu(eggið), eðlisþyngd, mun sjávar og vatns og til hvers sundmagi er hjá beinfiskum -gott

12. Grunnskóli
Fjaran og lífverur hennar
Hér er verkefni um hvað menn þurfa að skipuleggja áður en farið er í fjöruferð, svo sem hvenær er háfjara, hvaða áhöld menn þurfa að hafa með sér sér og annað praktískt (vantar reyndar að nemendur komií stígvélum, vel klædd og varnaðarorð um aðfall). 
13.  Grunnskóli/ framhaldsskóli
Leikir

Þetta eru skemmtilegir leikir og myndmennt en hafa einhverjir prófað þá? Fyrir 15 árum kenndi Bill frá Kanada okkur nokkra umhverfisleiki og ég notaði nokkra þeirra. Mér fannst þeir skila árangri en eins og er með mörg verkefnin okkar. að kjafturinn og krítin eru meðölin sem við notum mest enda orkuminnst fyrir kennarann. 
14. Framhaldsskóli /grunnskóli

Marflær
Þetta er skemmtilegt verkefni og getur veitt nemendum tengsl við þessar lífverur fjörunnar. En hefur einhver prófað þetta, eru marflærnar tilbúnar í kapphlaupið?  
15.. Framhaldsskóli/grunnskóli
Þurrkþol þangtegunda
Gott verkefni, svo fremi að kennarinn þekki mismunandi þangtegundir. En enn og aftur hefur einhver prófað þetta? Ef svo er láti vita  um árangur og vandamál.
16. Grunnskóli/ framhaldsskóli

Þangverkefni
Þetta er bara fljótleg þýðing af verkefnum úr Kaskelot og menn geta snúið þeim og snarað sem þeir vilja. Þarna eru samt góðar hugmyndir. 
